
2. Կազմակերպության գտնվելու վայրը

3. Ծրագիր
3.1 Բովանդակություն

Նախագիծը բաղկացած է երեք միջոցառումից.
ա) «Ստեղծարար Գորիս» լուսանկարչական մրցույթ
Մրցույթի հայտարարությունը կտարածվի նախօրոք` հանրապետական և մար​զային հեռուստաընկերություններով, Գորիսի համայնքապետարանի պաշտո​նա​կան կայք​էջով: Հաղթողների անունները կհայտա​րարվեն բոլոր մասնակիցների աշխա​տանք​նե​րի ցուցահանդեսի ժամանակ, մրցա​նակը կհանձնեն Գորիս համայնքի ղեկա​վարը, պե​տա​կան մարմինների ներկա​յացուցիչներ և անակնկալ որևէ հյուր: 

բ) Բացիկների փաթեթի և լուսանկարների տպագրություն
Ծրագրի շրջանակում նախատեսվում է տպագրել բացիկների փաթեթ, որում պատկերված կլինեն Գորիս քաղաքի նշանավոր հուշարձանները, բնակիչները, ուտես​տ​ները և տիպիկ գորիսյան այլ պատկերներ: Փաթեթները կբաժանվեն լուսա​նկարների ցուցահանդեսի պաշտոնական հյուրերին, ինչպես նաև կտրա​մադրվեն Գորիսի զար​գացման կենտրոնին, կտարածվեն քաղաքի հյուրանոց​ներում, թան​գա​րաններում ու պատ​կե​րասրահում: Տասը բացիկից բաղկացած փա​թեթը կամփոփի մշակութային հարուստ ժառանգությունը, քաղաքային յուրա​տեսակ կոլորիտը և զբոսաշրջային գրավ​չությունները:
գ) Լուսանկարների ցուցահանդեսի կազմակերպում
Ցուցահանդեսը կկազմակերպվի լուսանկարչական մրցույթի ավարտին՝ աշխա​տանքների ամփոփման, հաղթող մասնակցի ընտրության, լուսանկարների տպագրու​թյան, բացիկների փաթեթի պատրաստման աշխատանքներից հետո՝ Գորիսը՝ ԱՊՀ մշակութային մայրաքաղաքի բացմանը:
Ցուցահանդեսը կկաազմակերպվի բացօթյա քաղաքի կենտրոնական հրա​պա​րակում՝ այդպիսով ավելի տեսանելի դարձնելով ծրագրի արդյունքները: 
3.2 
Նպատակ
Ծրագրի նպատակն է Գորիսն աշխարհին ներկայացնել իբրև ավանդական արժեքների կենտրոն, ամբողջությամբ նոր ստեղծարար քաղաք և հանրա​հռչակել տարածաշրջանին բնորոշ ազգային, ավանդական, սոցիալ-մշակու​թային կերպարը: Այս ամենը կներկայացվի քաղաքային միջավայրում՝ լուսա​նկարչական մրցույթի և նկարների ցուցահանդեսի միջոցով:  Ծրագիրը հնա​րավորություն կտա ծանոթանալ Գորիս համայնքի թաքնված ու տեսանելի գրավչություններին, հայտնի ու անհայտ վայրերին, ավանդական բարքերին ու դեմքերին, ստեղծարար ու ժամանակակից դրսևորումներին:
Ծրագրի նպատակն է նաև Գորիս համայնքը վերածել ստեղծագործական հանգույցի՝ շնորհիվ պատմամշակութային ժառանգության վրա հիմնված զբո​սաշրջության զարգացման և ՏՏ ոլորտում առկա հարուստ ներուժի, հա​մախմբել գործարարներին, հասարակական կազմակերպության ներկայա​ցու​ցիչ​նե​րին, գյուղատնտեսության, զբոսաշրջության, նորարական ոլորտում աշխա​տող​ներին, դպրոցականներին ու ուսանողներին, քաղաքի արվես​տա​գետներին և արվեստասերներին, արհեստավորներին, ԶԼՄ-ներին և բոլոր հնարա​վոր շա​հագրգիռ կողմերին: 
3.3     Անցկացման վայր
   ք. Գորիս 
3.4     Անցկացման ժամկետ
2018 թ. օգոստոս-նոյեմբեր
3.5     Ակնկալվող արդյունքներ
Ծրագիրը կհամադրի ազգային ոգին, էությունը և ավանդույթը՝ դառնալով կարևոր գործոն Գորիսի ազգաբնակչության հոգևոր առողջացման և խթան​ման ճանապարհին: Ազգային ավանդույթների, արհեստների ու արհեստա​վորական ավանդույթների ներ​կայա​ցումը կնպաստի ազգաբնակ​չության համախմբանը, կակտիվացնի ներքաղաքային մշակութային կյանքը, կստեղծի հաղորդակցման հնարավորություն, նոր սերնդի մեջ դրական վերաբերմունք կձևավորի ավանդական արժեքների հանդեպ՝ նպաստելով ավանդույթների փոխանցմանը և դրանց պահպանության գործում նորարական մոտեցումների կիրառմանը: Մասնակիցների համար կստեղծվի նոր պատկերացում մշա​կույթը՝ որպես տնտեսական գործոնի դիտարկում և որպես քաղաքի սոցիա​լական վիճակի բարելավում: Ծրագրի իրականացումը մեկ անգամ ևս կհավաստի, որ Գորիս համայնքը այսուհետ շարժվում է նոր տեսլականի` նոր իղձերի, ավելի հավակնոտ նպատակների, ավելի բարեկեցիկ ապագայի ու արդիական թիրախների ճանապարհով:

